
Fråsegn til kommuneplanen sin arealdel i Austrheim kommune 2017-2027 - 
Andre gongs offentleg ettersyn - Austrheim kommune - Hordaland 
Syner til brev, sendt 15.12.2017, vedkomne ovannemnte. 
I denne andre gongs høyringa av arealdelen til kommunplan, er det mellom anna tatt inn att 
eit industriområde i Øksnesmarka. Dette arealet låg inne i førre kommuneplan, men var 
omgjort til LNF-område i første høyringsrunde. 
Føremålet med området er industri og næring, og kommunen ynskjer mellom anna å leggje 
til rette for industrikai for å betre mogelegheiten for sjøtransport i området. 
Det er gjort ei vurdering av dette industriområdet i KU, utarbeida av Multiconsult, men det 
kjem ikkje fram av dette eller planskildringa kva type industri/næring som er tenkt i 
området. Det vert då vanskeleg å uttale seg om forventa skipstrafikk i form av frekvens og 
tonnasje. Basert på AIS frå området er det i dag registrert noko trafikk knyta til 
oppdrettsanlegget rett nord for det føreslegne industriområdet. 
Kystverket har ansvar for effektiv og sikker ferdsle på sjøen og me skal mellom anna leggje 
til rette for overføring av gods frå veg til sjø. Sett isolert frå sjøtransporten si side er 
Åråsvågen og Øksnesmarka eit godt val for etablering av industrikai. Om ein tek 
utgangspunkt i kartutsnittet under er Åråsvågen eit sjøområde med god djupne og reint 
farvatn frå Fensfjorden og inn til Fosnøyna. Det ligg ein akvakulturlokalitet rett nord for det 
føreslegne industriområdet, men det er ikkje venta at denne vil utgjere noko vesentleg 
hindring for skip inn og ut av vågen.  
Det er alltid ein risiko knytt til auka skipstrafikk, særleg med tanke på skipstypar og 
tonnasje, i eit sjøområde. Kystverket oppmodar difor kommunen om å inkludere endra og 
auka skipstrafikk i området som følge av etablering av industrikai i risikovurderinga og KU 
for kommuneplanen.  

Me har ingen vidare merknader til planen. 
 

Med helsing 
 
 
 
Lene Røkke Mathisen 

